
■ (rtr) La plievgia e la blera naiv
han gì consequenzas sin il traffic
en il Grischun. Pervi da privel da
lavinas èn vegnidas serradas las
lingias da viafier sur il Pass Alpsu

e la lingia tranter Preda e Bever.
L’Engiadina è stada cuntanschi-
bla mo tras il Veraina. Serradas
en era stadas l’autostrada e la via
principala tranter Spleia ed il

tunnel dal San Bernardino, ils
pass dal Güglia, Flüela, Bernina,
Malögia ed il Lucmagn. En la re-
giundalGottardhai dàbel e bain
in meter naiv nova.

Pli ch’in meter naiv nova
KEYSTONE

La fanestra demolida dad ina chandaila da glatsch. FOTO POCHA

Chandaila da glatsch è crudada
sin auto – ina persuna blessada

(pocha) Discletg per in’auto-
mobilista en l’Engiadina Bassa.
Ina chandaila da glatsch è cru-
dada gist sin ses auto ed ha per-
furà la fanestra davant. L’auto-
mobilista è sa blessada pervi da
las stgalgias. Ella è vegnida

transportada cun l’ambulanza
en l’ospital. Sco quai che la poli-
zia chantunala communitge-
scha era la dunna da viadi dal
cunfin en direcziun Vinadi cura
che la chandaila è dada davent
d’ina paraid-crap.

Ils 23 da december è stà la re-
avertura dal kino Rex a Puntra-
schigna. Il kino Rex è stà serrà
dapi primavaira, quai suenter
che Christian Schocher ha termi-
nà sia carriera da gestiunari dal
kino suenter 55 onns. Cun la
persunadadOscar Schönenberger
ha la vischnanca dentant chattà

in nov gestiunari. Schönenber-
ger maina gia dus kinos a Lenk
ed a Sissach ed è enconuschent
sco persuna che fa il programdal
Kino Open Air a Zernez. El ha
investì en la tecnica da projec-
ziun e la vischnanca da Puntra-
schigna ha renovà la sala da kino
per radund 200 000 francs.

Puntraschigna: Kino Rex
avra puspè sias portas

Per il pli bel e chaud
Situaziun generala: Ina zona da
pressiun auta vegn vers las Alps.
Oz: En l’entir Grischun fai oz au-
ra sulegliva. Il suentermezdi poi
far 4 fin 7 grads chaud. En l’En-
giadin’Ota fin –2 grads.
Prognosa:En il nord èsi la sonda
en l’ost dal pajais grazia al fa-
vugn anc bell’aura, fin 6
grads. Cun il temp poi sa
cuvrir e plover u naiver. Il
cunfin da naiv sa sbassa
da 1500 sin 900 meters. La du-
mengia fai aura variabla, fin 5
grads. Il glindesdi èsi detg sule-
gliv, fin 6 grads. Da Silvester èsi
detg sulegliv e fin 7 grads chaud.
En il sid poi naiver la sonda. La
dumengia sa trais si e lu fai bel fin
la fin da l’onn.

Graubünden – Gri-
schun – Grigioni è

l’unic chantun triling da
nossa Svizra quadrilingua.
Gia per quest motiv essan
nus quasi stads predesti-
nads d’ans metter a dispo-
siziun sco ospitant per il
congress da barat da quest
onn da la Fundaziun ch
per la collavuraziun fede-
rala. La Fundaziun ch cun
sedia a Soloturn vegn
purtada cuminaivlamain
da tut ils 26 chantuns. El-
la promova la chapien-
tscha tranter las cuminan-
zas linguisticas e culturas
sco er la collavuraziun
tranter ils chantuns e cun
la confederaziun.

Il congress da barat2013 a Cuira steva sut
il motto «Barat sco pro-
ject pedagogic». En quest
connex è vegnì stgaffì in
lieu d’inscunter per persu-
nas d’instrucziun da tut
ils stgalims, per direcziuns
da scola, per docentas e
docents, ma er en general
per persunas interessadas
vi da la furmaziun. Al
6avel congress da quest
gener èn sa participadas
quest onn per l’emprima
giada represchentanzas da
propi tut ils 26 chantuns.
Ensemen cun mia collega
da la regenza dal chantun
Giura – il lieu d’organisa-
ziun dal proxim congress
da quest gener – hai jau
dastgà beneventar a la
SAP dal Grischun ils
blers giasts en tut las

quatter linguas naziuna-
las.

Il barat linguistic e la plu-rilinguitad n’èn betg mo
stads ils temas da l’inscun-
ter da quest onn a Cuira,
els èn er ina part integrala
essenziala da las incumben-
sas, cun las qualas mes de-
partament grischun d’edu-
caziun e da cultura sto sa
fatschentar. Els èn er cum-
ponentas centralas entaifer
tut l’administraziun chan-
tunala ed ultra da quai ina
realitad vivida en las ef-
fectivamain 150 vals da
noss chantun.

Ultra da la plurilingui-
tad datti en il Gri-

schun in’ulteriura parallela
cun la situaziun linguistica
en Svizra: Quai è in cler di-
schequiliber tranter ina
gronda e ferma maioritad
linguistica e minoritads
linguisticas relativamain
pitschnas che pon sa far va-
lair savens mo cun fadia.
Questa diversitad chaschu-
na en il sectur da las lin-
guas uffizialas e da las lin-

guas da scola in spectrum
d’incumbensas fitg diffe-
rentas e per part extrema-
main pretensiusas. Latiers
tutga per exempel la sfida
d’adattar il nov Plan d’in-
strucziun 21 als basegns
spezials dal Grischun. U
sco auter exempel actual: Il
cumbat tranter las linguas
naziunalas e l’englais – ina
tematica che ans vegn ad
occupar vinavant er il pro-
xim temp en la politica da
scola dal Grischun.

En connex cun las lin-
guas chantunalas dis-

cur jau sapientivamain da
«sfidas» – e betg forsa da
«problems»! Perquai che la
plurilinguitad – saja quai
en il Grischun u en Svizra
– duai esser en emprima
lingia insatge che fa pla-
schair e che enritgescha
nossa vita; ella duai vegnir
resguardada sco schanza e
betg sco impediment. En
quest connex vuless jau
duvrar in citat da Johann
Wolfgang von Goethe qua-
si gia memia enconu-
schent, ma che tutga tutti-
na precis la noda: «Uffants
duain survegnir duas
chaussas dals geniturs: ra-
gischs ed alas.»

Las ragischs èn – per las
linguas – ils dialects lo-

cals e la diversitad linguis-
tica al lieu; las alas èn nos-
sas linguas da standard e
l’englais – tut da ses temp
ed a ses lieu; betg sco con-
currenza, mabain sco
cumplettaziun, fructifica-
ziun ed enritgiment vicen-
daivel.

Da la plivalur
da la plurilinguitad

■ TRIBUNA POLITICA

Cuira ha gì la pli chauda notg dapi ch’i dat las mesiraziuns
■ (rtr) Il stemprà da favugn sur
ils dis da Nadal ha purtà a Cuira
la pli chauda notg da december
dapi che las mesiraziuns han cu-
menzà. La notg n’è la tempera-
tura mai stada pli bassa che 12,4

grads, quai ha communitgàMe-
teoSvizra. Il favugn ha dentant
era furià tras la chapitala gri-
schuna cun spertadads da 110
km/h, quai è il segund ferm
stemprà da favugn dapi il 1981.

Er en auters lieus ha il favugn
suflà cun autas spertadads. A
Gütsch sur Ursera è vegnì mesi-
rà ina sveltezza da 208 km/h. A
Vaduz ha il favugn furià cun
130 km/h.

